
Тема: Ваклаучылары төрле булган вакланмаларны чагыштыру, кушу һәм алу.
Дәрес төре: Гомумиләштерү дәресе.
Максат: 1)Ваклаучылары төрле булган вакланмаларны чагыштыру, кушу һәм алу турында белемнәрен камилләштерү.

2)Белемнәрне күнегүләр эшләгәндә кулланырга өйрәтү.

3)Укучыларның иҗади фикерләү сәләтләрен үстерү.

                                       Дәрес барышы:

1.Оештыру. Исәнләшү, укучыларны барлау. 

2.Дәрес темасы белән танышу.

2.1.Без бүген “Ваклаучылары төрле булган вакланмаларны чагыштыру, кушу һәм алу” темасын гомумиләштереп ныгытабыз.  Бүгенге дәресебез гади генә дәрес булмаячак, без бүген сезнең белән төзүчеләр булып алырбыз  - өй салырбыз. Ә өйнең дә әле ике катлысын. Ә өй салуны нидән башлыйлар? (Җавап: нигездән). Дөрес, нигез салудан. Без өебезнең нигезен салу өчен, булган белемнәребезне искә төшерербез. Дәресебез темасы вакланмаларга кагылышлы булгач, сөйләшүебез дә вакланмалар турында булыр.Укучылар, искә төшереп китик әле:

1)Сез нинди вакланмалар беләсез?(Ялгыз, аралаш, катнаш, унарлы)
2)Нинди вакланмаларны ялгыз вакланма дип йөртәбез?(Кагыйдә, мисал)

3)Аралаш дип нинди вакланмаларга әйтәбез?(Кагыйдә, мисал)

4)Вакланманың төп үзлеге.

5)Ваклаучысы төрле булган вакланмаларны ничек чагыштырабыз, кушабыз, алабыз?(Һәрберсенә кагыйдә)

6)Ә ваклаучысы төрле булган вакланмаларны чагыштыру, кушу, алу өчен нишлибез?(Кагыйдә)
7.Вакланмаларны кыскарту дип нәрсәгә әйтәбез?

8.Кыскармый торган вакланма дип ниндңи вакланмага әйтәбез?
Ә хәзер шушы кагыйдәләрне мисаллар эшләп ныгытып алыйк 

Молодцы, укучылар. Күрәм, безнең өебезнең нигезе нык булачак. Сез моның шулай икәнен кагыйдәләрне искә төшергәндә һәм мисаллар эшләгәндә күрсәттегез.

2.2.Ә хәзер өйнең беренче катын төзергә тотыныйк. Өйдә, гадәттә, гаилә белән җыелып утыра торган бүлмә була. Бу бүлмәдә гаиләгә кагылышлы барлык темалар турында сөйләшүләр була, алдагы көнгә эшләр планлаштырыла. Без, темабыз вакланмаларга кагылышлы булгач, вакланмалар турында сөйләшербез. Без, алда унарлы вакланмалар була  дип әйтеп киттек. Унарлы вакланмаларны гади вакланмага әйләндереп буламы? Ничек итеп? Һәрвакытта да унарлы вакланманы гади вакланма рәвешенә китереп буламы?(Җаваплар тыңланыла)
Ә гади  вакланмаларны унарлы вакланмага әйләндереп буламы? Ничек итеп? Һәрвакыттадамы?(Җаваплар тыңланыла)

Хәзер шундый эшләрне эшләп алырбыз.(Экранда күрсәтелә, телдән җаваплар алына)

1.Гади вакланмаларны унарлы вакланмаларга әйләндерү:

2.Унарлы вакланмаларны гади вакланмага әйләндерү:

1) 0,4 = 2/5;   2) 0,8= 4/5;   3) 0,75 = 3/4
2.3.1 нче катта тагын бер бүлмә “Сәламәтлек” бүлмәсе бар.Кешенең иң зур бәхете – сәламәтлек. Сәламәт булыр өчен спорт белән шөгыльләнергә, саф һавада уйнарга кирәк. Без дә сезнең белән әзрәк спорт белән шөгыльләнеп – бер - беребез белән ярышып алырбыз. Ике вариантка бүленеп, һәр вариант аерым эшләр эшләп алабыз.(Эшләр бирелә. Эш экранда күрсәтелә. Эш беткәч, күршедәге иптәше белән алмашып, бер-берсенең эшен тикшереп, билге куялар. Тикшерү барышында җавап экранда күрсәтелә.)

                I  вариант

II   вариант

2.4.Эшләп аргач, күңелле итеп ял итә дә белергә кирәк. Бу каттагы  бер бүлмә - ял итү бүлмәсе. Без дә сезнең белән ял итеп алыйк.

 Физкультминут.Кулдагы әйберләрне партага куйдык, кулларны төшереп, төз итеп алга карап утырдык. Кулларны тик тотмыйбыз: бармакларны җәябез, җыябыз. Күзләрне йомабыз. Каты-каты итеп, ачтык. Тагын кабатлыйбыз.(3-4 мәртәбә).
Күзләр белән,  башларны бормый гына, аска, өскә, уңга, сулга карыйбыз.(3-4 мәртәбә кабатлана)

Башларны артка җибәрәбез, хәзер алга. Иягегез күкрәкләргә тисен. Тагын кабатлыйбыз. (3-4 мәртәбә)

2.5.Ял итеп алдык. Хәзер инде яңа көч белән өйнең икенче катын төзик. Бу катка “Яхшы уку”, “Тырыш хезмәт”не куябыз. Яхшы итеп уку өчен  тырышырга, ә белемнәрне арттыру өчен укырга кирәк. Шулай булгач, без сезнең белән мәсьәлә һәм мисаллар чишеп алабыз. 
Китапларны ачтык. № 327 в) д); №335 мәсьәлә        
2.6. Өйрәнмичә хезмәт юк, хезмәт итми хөрмәт юк. Һөнәрне зиһен өйрәтә, - дигән халык. Шуңа без сезнең белән тагын мисаллар чишеп алабыз.Бу эшебез безнең бик кызыклы: һәр мисалның җавабына бер хәреф туры килә. Мисалларны чишеп, сүзне укыйбыз.

Укучылар, нинди сүз килеп чыкты?  Бу сүз сезнең эшегезгә дә бәя булып тора.Молодцы, укучылар.

3. Йомгаклау.
Укучылар. Без бүген сезнең белән нәрсәләр өйрәндек. Димәк, ваклаучысы төрле булган вакланмаларны чагыштыру, кушу һәм алу өчен нишлибез?(Җавап)

4.Билге кую.

5.Өй эше. Кагыйдәләр кабатларга. Контроль эшкә әзерләнергә. №    336, 341
